
MAAGIZO
1. Jibu maswali manne pekee.
2. Swali la kwanza ni la lazima.
3. Maswali hayo mengine matatu yachaguliwe kutoka sehemu nne zilizobaki; yaani, Riwaya, Tamthilia, Ushairi na Fasihi Simulizi.
4. Usijibu maswali mawili kutoka sehemu moja.
5. Karatasi hii ina kurasa --  zilizopigwa chapa.
6. Watahiniwa ni lazima wahakikishe kwamba kurasa zote za karatasi hii zimepigwa chapa sawasawa na kuwa maswali yote yamo.



SEHEMU A: HADITHI FUPI
1.Nizikeni Papa Hapa na Ken Walibora
“Nahofia tu kwamba yumkini huyu kisura wako anaweza kuwa amebeba nakama.Isije ikawa hapa habari ya kufuata asali ukafa mzingani.”
a)Eleza muktadha wa dondoo hili                                                                               (alama 4)
b)Eleza ni mbinu zipi za uandishi zinazojitokeza katika dondoo  hili.                (alama 4)
c)Taja sifa nne za msemewa katika dondoo hili			                               (alama 4)
d)Fafanua jinsi maudhui yafuatayo yanavyojitokeza katika hadithi zifuatazo (Nizikeni Papa Hapa na Ndoto ya Mashaka )
i) Umaskini  									                   (alama 4)
ii) Mapenzi									                   (alama 4)

SEHEMU B: TAMTHILIA (Jibu swali la 2 au 3)
2.“Siamini! Nafikiri wayatia chumvi.”
(a) Weka dondoo hili katika muktadha wake.                                                           (alama 4)
b) Eleza tamathali za usemi zilizotumika katika dondoo.                                        (alama 4)
c) Eleza sifa za msemaji.			                                                                   (alama 8)
(d) Eleza dhima nne za msemewa katika tamthilia.			                   (alama 4)

3.   Jadili matokeo ya harakati za Wanasagamoyo kupinga uongozi wa Majoka. 
                                                                                                                                         (alama 20)
SEHEMU C: RIWAYA
K. Walibora: Kidagaa Kimemwozea (Jibu swali la 4 au 5)
4.  	‘’… Alizama zii katika bahari ya luja. Alipiga darubini  nyuma na kukumbukia…’’
a)  Eleza muktadha wa dondoo hili.						       (alama 4)
b) Eleza sifa zozote nne za mrejelewa katika dondoo hili. 			       (alama 4)
c) Kwa kuzingatia riwaya nzima, jadili maudhui kuu inayorejelewa na dondoo hili. 
                                                                                                                                         (alama 12)
[bookmark: _GoBack]5. Kwa mifano kumi kumi, jadili matumizi ya mbinuzifuatazo za kifani katika Kidagaa Kimemwozea.									     (alama 10)
(a) Kinaya
(b) Majazi

SEHEMU D: FASIHI SIMULIZI
6.  a) Jamii ya leo inawahitaji walumbi sasa zaidi ya hapo awali. Dhihirisha kwa mifano      kumi.											     (alama 10)
b) Michezo ya watoto huthaminiwa sana  na watoto. Jadili.			     (alama 10)

SEHEMU E: USHAIRI
7. Uliza wanaojua
Wako wapi waliokuwa viongozi zamani
Waliokitoa hotuba ujamaa kuupigania?
Sasa wamestaafu ndio wafuga kuku
Ndio wenye majumba ubepari kurithisha!
Kama wewe hujui, uliza wanaojua
Ukweli watakwambia.

Au hujaona makabaila wenye mashamba.
Matrekta yanafukuta na vumbi kutimuliwa!
Zungumza juu ya vijiji watakuonyesha kidole
“Pilipili usiyoila yakuwashiani!”
Basi, kama wewe hujui, uliza wanaojua
Ukweli watakwambia.

Lakini Darubini la Serikali ni kubwa sana
Tena lina nguvu sana na lina sumaku.
Linawavuta wakapimwa
Chote walichokwisha kula kikaonekana.
Rafiki, kama wewe hujui, basi uliza
Wanaojua. Ukweli watakwambia.

Hata dawa ya kutapisha Serikali inayo
Mabepari na Makabaila wametapishwa hadharani
Wakaona na aibu mbele ya wake zao.
Wananchi tuliwazomea tena tukacheka sana.
Ndugu, kama wewe hujui, basi usinyamaze.
Uliza wanaojua. Ukweli watakwambia.
Maswali:
(a) Thibitisha kwamba hili ni shairi.                                                                      (alama 3)
(b) Jadili matumizi ya kinaya katika shairi hili.                                                   (alama 4)
(c) Andika ubeti wa nne katika lugha nathari.                                                    (alama 4)
(d) Eleza toni ya shairi hili.                                                                                      (alama 2)
(e) Eleza matumizi yoyote mawili ya mishata.                                                    (alama 2)
(f) Bainisha nafsi-nenwa katika shairi hili.                                                           (alama 1)
(g) Thibitisha kuwa mabadiliko hayaishi duniani kwa kurejelea shairi hili. 
                                                                                                                               (alama 4)

